
Ambasadori Filip Riker vizitoi korporatën High-Tech  
20 korrik, 2010 

 
 

Ambasadori Riker: Është kënaqësi që jam këtu për të vizituar korporatën High-Tech. Unë jam 
jashtëzakonisht i impresionuar nga e gjithë ajo që kam parë këtu. Dëshiroj të faleminderoj z. Savo 
Stankoviç, dhe birin e tij Millanin, që na prezantuan kompaninë e tyre. Kjo kompani së shpejti do të 
kremtojë 30 vjetorin e themelimit të saj. Është një kompani e Maqedonisë dhe paraqet një shembull 
pozitiv të globalizimit, ku pronarët kanë ndërmarrë një proces unik në treg, të cilin vet e kanë zbuluar, 
për të dezanjuar dhe prodhuar pllaka eletronike, që janë çelësi i teknologjisë moderne dhe pjesë e 
ekonomisë globale që shënon rritje tejet të shpejtë. Ata kanë investuar dhe janë pajisur me teknologji të 
prodhuar në SHBA, kanë sjellur këtu teknologjinë e tyre dhe kanë kombinuar atë me aftësitë e tyre për 
sipërmarrësi, me njohuritë e tyre, me mjeshtritë e tyre. Kjo kompani ka mbi njëqind të punësuar dhe 
furnizon disa prej kompanive më të mëdha në Evropë dhe Amerikë, me kontakte pune edhe në Azi – e 
që vërtet paraqet një model të një korporate të shekullit 21 dhe të një biznesi të teknologjisë së lartë. 
Dhe dëshiroj përsëri të theksoj që është kënaqësi për mua që të vizitoj High-Tech, dhe do dëshiroja që 
kontaktet tona të vazhdojnë edhe më tej. 
 
Presidenti Obama, siç e dini edhe ju, është fokusuar në iniciativat eksportuese, që janë pjesë e 
përpjekjeve për të ndihmuar krizën globale financiare dhe ekonomike. Duke eksportuar teknologjinë 
dhe përvojat e SHBA-ve në shtete tjera, përfshirë edhe Maqedoninë, ku ato përdoren dhe shtojnë në 
vlerë, na ndihmon të gjithë neve që të vendosim një bazë të re dhe më të fuqishme mbi të cilën bizneset 
mund të lulëzojnë dhe do të mund të krijohen vende të punës, si dhe të rriten të ardhurat dhe të mund 
të shfrytëzohen përparësitë e risive dhe ndërmarrësisë; dhe unë e di që të gjitha këto i keni në 
Maqedoni.  Duket qartë që një kompani si High-Tech ka gjetur suksesin këtu, por ekzistojnë edhe shumë 
gjëra që mund të bëhen për të krijuar një bazë më të re dhe më të fortë për biznesin në Maqedoni. Kjo 
ka qenë prioritet për ambasadën tonë dhe, natyrisht, e tëra fillon me anëtarësimin në NATO dhe në BE. 
Ne diskutuam për mundësitë e mëdha për zgjërim të biznesit pasi Maqedonia t’i jetë bashkangjitur 
Bashkimit Evropian, dhe çfarë domethënie do të kishte ai anëtarësim për investimet e mëdha, dhe që 
është më me rëndësi, do të rrisë numrin e vendeve të punës, si dhe prodhimtarinë dhe qasjen në tregun 
e Evropës. Ne dëshirojmë të shohim Maqedoninë duke përparuar në këtë drejtim, dhe kjo kompani 
është një shembull i mirë i asaj se si duhet të jetë ekonomia e Maqedonisë në shekullin 21. Ju 
faleminderit.   
 
Pyetje:  Ambasador, përmendët anëtarësimin e Maqedonisë në NATO. Të gjithë e dimë që ekziston një 
pengesë në atë rrugë. A shihni mundësi për zgjidhje të kësaj çështje deri në fund të këtij viti? Përveç 
kësaj, në opinion kishte disa informata që Uashingtoni është ndërmjetësues mes dy vendeve. 
 
Ambasadori Riker: Uashingtoni nuk luan rolin e ndërmjetësuesit në asnjë situatë. Ju e keni të njohur 
qëndrimin tonë. Ne besojmë që ekziston zgjidhje për problemin me të cilin po ballafaqohet Maqedonia. 
Ky problem duhet zgjidhur. Ne besojmë që edhe Maqedonia, edhe Greqia kanë aftësi për të bërë një gjë 
të tillë, dhe me të vërtetë ekziston mundësi për të zgjidhur problemin në mënyrë të përshpejtuar. Këtë e 
kam përsëritur për shumë shumë muaj me rradhë. Që të arrihet një zgjidhje është i nevojshëm vullnet, 
përpjekje, kreativitet dhe guxim, dhe unë besoj që mund të arrihet. Unë dhe Savo diskutonim sot arsyet 
që kanë shndërruar High-Tech në një storje të suksesshme, dhe erdhëm në konkludim që ajo është 
shpejtësia. Ata kanë aftësi për t’u përballur me problemin, për ta zgjidhur atë për hir të klientëve të tyre 
dhe për ta kthyer në afat të shkurtër kohor produktin në duart e konsumatorëve. Pikërisht kjo duhet të 

ndodh edhe në këtë situatë. Ka ardhur koha kur shpejtësia duhet të jetë faktori motivues për zgjidhjen e 
këtij problemi me qëllim që të ecet më tej. Këtu mund të shohim një shembull të mirë të asaj se si duhet 
të jetë teknologjia, ekonomia, veprimtaria, prodhimtaria, teknologjia e lartë e shekullit 21, si dhe të 
mënyrës moderne se si krijohen vende pune për popullatën – kjo është ajo që përfitohet nga 
anëtarësimi në NATO dhe BE. Bëhet fjalë për siguri, prosperitet, për shekullin 21, dhe është koha që të 
përparohet. Tani më një dekadë jemi në shekullin 21 dhe duhet të vazhdojmë më tej.  
 
Pyetje:  Si ambasador i SHBA-ve keni një pasqyrë mbi këtë çështje. A mendoni që me të vërtetë ekziston 
vullnet në Maqedoni për të zgjidhur këtë çështje?  
 
Ambasadori Riker:  Tërë kohën dëgjoj nga njerëzit që dëshirojnë që këtë çështje ta lënë pas, dëshirojnë 
të ecin para, dëshirojnë të jenë anëtar të NATO-s, dëshirojnë të shënojnë përparim drejt anëtarësimit në 
BE, dhe e gjithë kjo për shkak të përparësive që kjo do të sjell për ata, për familjet e tyre, për gjeneratat 
e ardhshme, për shkak të beneficioneve për tërë vendin. Unë besoj që ky vullnet ekziston. Kjo është 
padyshim ajo për të cilën kemi punuar së bashku, është padyshim ajo që SHBA-të kanë përkrahur dhe ky 
ka qenë qëllimi ynë për Maqedoninë, dhe vazhdon të jetë edhe më tej.  
 
Pyetje:  Çfarë do të ndodh nëse nuk zgjidhet çështja e emrit?  
 
Ambasadori Riker:  Kjo është pyetje për ju. Ky është vendi juaj. Ju e keni të njohur çfarë duhet bërë për 
të përparuar dhe, natyrisht, siç thash më parë, kjo duhet të bëhet sa më shpejtë të jetë e mundur. Ju 
faleminderit.  

